
On ſine exemplo egredior in
concionem, auſpicandi mune-
ris cauſſa uerba facturus publi-
ce. Fuit hic mos a longa diu-
turnitate obſeruatus praeſtan-
tiſſimis uiris, ut ſcientiarum

artiumque electi antiſtites, proillarum commen-
datione dicerent aliquid, quodam fidei ſacra-
mento ſe obſtringerent, ſuis etiam conatibus gra-
tiae aliquid atque celebritatis conciliare niteren-
tur. Quam rem confirmare exemplis nunc qui-
dem longum nimis, ac forte minus idoneum fo-
ret: neque, ut id facerem, nunc quidem ad ſcri-
bendum acceſſi, cum facilis ſit eius rei fides apud
omnes. In quo inſtituto cum id maxime occu-
paſſe uiderem maxima ingenia, ut diſciplinas ſuas
debitis extollerent laudibus, ad earumque amo-
rem ſingulos excitarent: nolui equidem ex ea
quoque parte illorum defugere auctoritatem,
in domeſtica cauſſa quaſi peregrinus orator ui-
deri, meorumque ſtudiorum commemoratio-
nem quibusuis alienis aut longius ductis argu-
mentis excluderee Maior interim cura haec, ut
in exhauſta orandi materia, (cum nullius prope
rei, quam humaniorum litterarum, laudes ora-
torum uoces fatigauerint magis) proferrem ali-
quid inexſpectatum, a multitudinis ſenſu re-
motum, quod aliqua tamen neceſſitudine eas-

dem attingeret, earumque laudibus finitimum
eſſet. Hac mente atque conſilio dicere ſtatui de
melioris humanitatis conditione, quae fuit in iis
aetatibus, ubi exſtincta quodammodo uis omnis
ingeniorum, ipſa propemodum inter morta-
les ſublata fuit optimorum ſtudiorum memoria.
Quum in iis enim communibus temporum ca-
lamitatibus exſtiterint omnino, qui majus ali-
quid elegantius ſuo aeuo dicerent ſcriberent-
que, in illa nocte ſiderum inſtar effulgerent:
putaui ſane, id eſſe dandum praeſtantiae egregia-
rum litterarum, quae ſui amorem barbaris quo-
que pectoribus ingenerare, eximia pulchritu-
dine obſcuras quantumuis mentes allicere ualent,
Ex quibus exemplis judicium ferri oportet mo-
derate, ut illis quidem partus tam inuſitata do-
ctrina deferatur honos, neque barbarae tamen
acetati ea tribuatur ſcientiae lux atque doctrinae,
qua cultiores aetates ab illa diſtingui ſuo iure de-
ſiderant. Nimia itaque erga barbariem liberalitas
fuiſſe nidetur doctiſſimi uiri, POLYC. LYSERI, uici-
nae Iuliae profeſſoris celeberrimi, quandoquidem
omni liberare languoris ſuſpicione mediae aeta-
tis ſcriptores, optimorum ſtudiorum laudi at-
que integritati nihil propemodum ab iis tempo-
ribus detractum eſſe, quadam, ut OpnOT æærdẽ
òlus uòluptate adſerere, conatus eſt.. Alit ſin-
gularem opinionem cum de ſicta medii aeui bar-

barie



barie diſſertatio, quae ob nouae rei cupiditatem
rariorem ſui copiam effecit jam pridem, tum li-
ber de poẽtis neui medii, multae ceteroquin eru-
ditionis ac lectionis copia inſignis. Ego ueroin-
ter utriusque fiduciam opinionis medio tramite
incelſi, ut conſulerem commendationi melio-
rum tolerabiliumque ingeniorum, parcendum
ducerem laudibus inuiſae aetatis, quas nullojure
inire poteſt, neque eas ultro deſiderare uidetur,
cum bonarum litterarum tum communis con-
temtus uulgatus ſit per orbem uniuerſum,
multitudini ſcriptorum eam labem addiderit,
quae certe apud nos, ſiquidem decus litterarum
ex ſua integritate metimur, ſine faſtidio eſſe non
poteſt. Dictus ſolemnitati dies eſt VIII. Octob. ſſſ5 n
Cui ut intereſſe uelint MAGNIFICVS DN.
PRORECTOR, ILLVSTRIS DN. CANCEL-
LARIVS, ILLVSTRIS DN. DIRECTOR,
PROFESSORES OMNIVM FACVLTATVM
SPECTATISSIMI, ILLVSTRIS HVIVS CIVI.
TATIS PRAESES, FLOS DEINCEPS STV-
DIOSAE IVVENTVTIS, quam uel generis
ſplendor, uel uirtutum animique ornamenta
praeclare nobilitarunt, OMNES TANDEM
LITTERARVM FAVTORES, ea, qua decer,
obſeruantia atque humanitate a me rogantur.
Scripſi in Regia Fridericiana d. XXIIX. Sept.
clo Io cę”xxI.

